
 
 
 
 
 
 
Communiqué 

 
Lëtzebuerg den 27. September 2023 

 
Wunnengsnout. 

Girogetti dëscht fir de Politgratin op. 
 

Wann de Marc Giorgetti opdëscht - ee vun de gréissten Immobiliëpromoteuren am Land, 
deen iwwer 50 Hektar Bauland schwéier ass -, da grommelt beim Lëtzebuerger Politgratin 
schonn de Bauch. Ënnert aneren Dëschgenossen hunn den eemolegen LSAP-Minister 
Etienne Schneider, de Spëtzekandidat vun der CSV Luc Frieden, d’Stater DP-
Buergermeeschtesch an Deputéierte Lydie Polfer an den DP-Staatsrot Alain Kinsch sech et 
gutt schmaache gelooss, wéi ee bei RTL ka liesen. 

Wann ee weess wéi een enorme Pouvoir déi grouss Promoteuren am Land hunn, well si am 
Besëtz vun engem Groussdeel vum Bauterrain sinn an also effikass kënnen op d’Präisser vun 
den Immobilien awierke fir hir Täschen ze fëllen, dann ass et méi wéi verwerflech wann 
d’Politik sech bei dëse Promoteuren ubiedert. 

Wéi dem Alain Kinsch seng Presenz weist, sinn enk Kontakter tëschent der héijer 
Kierpeerschaft an de Promoteuren anscheinend üblech. Et sief hei nach ee Mol hunn d’Affär 
Becca-Lux verwisen.  

Wann ee wëll, dass Beweegung an d’Logementspolitik kënnt muss een och de Pouvoir vun 
de Promoteure briechen a wann een en dezente Politiker ass, da geet een net op esou een 
Iessen, aus Respekt fir déi vill Leit, déi sech zu Lëtzebuerg keng dezent Wunneng méi kënne 
leeschten.  

D’Big Four an dichteg Geschäftsaffekote schreiwen d’Legislatioun fir d’Finanzplaz an 
d’Politiker drénken de Promoteuren de Schampes aus der Hand, wärend Aarbechter sech op 
Chantiere fir de Mindestloun de Réck futti maachen a Famillje mat engem normale Salaire 
sech keen Daach iwwert dem Kapp méi kënne leeschten. 

Et ass ee Condensé vun allem wat hei am Land an der Politik schif leeft. 


